КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаса канму ӧтувъя предприятиеясӧн водзӧсалӧм кузя сделкаяс сӧгласуйтӧмын Коми Республикаса олӧмӧ пӧртысь власьт органъяслысь удж котыртан пӧрадок йылысь положение вынсьӧдӧм йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 179 №-а шуӧмӧ вежсьӧмъяс пыртӧм йылысь
1. Коми Республикаса Веськӧдлан котыр шуис:

Пыртны «Коми Республикаса канму ӧтувъя предприятиеясӧн водзӧсалӧм кузя сделкаяс сӧгласуйтӧмын Коми Республикаса олӧмӧ пӧртысь власьт органъяслысь удж котыртан пӧрадок йылысь положение вынсьӧдӧм йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 179 №-а шуӧмӧ татшӧм вежсьӧмъяс:

Коми Республикаса канму ӧтувъя предприятиеясӧн водзӧсалӧм кузя сделкаяс сӧгласуйтӧмын Коми Республикаса олӧмӧ пӧртысь власьт органъяслысь удж котыртан пӧрадок йылысь положениеын, кутшӧмӧс вынсьӧдӧма шуӧмӧн (содтӧд):
1) 4 пунктын:

а) медводдза абзац гижны тадзи:

«4. Коми Республикаса олӧмӧ пӧртысь власьт орган канму эмбурӧн веськӧдлӧм да вӧдитчӧм серти кывкӧртӧд дасьтӧ предприятиеясӧн индӧм органӧн вынсьӧдӧм да «Ӧтуввез» юӧртан да телекоммуникационнӧй везйын сылӧн официальнӧй сайтын сійӧс вынсьӧдан лунсянь 5 уджалан лунысь абу сёрӧнджык йӧзӧдӧм пӧрадок серти татшӧм сетӧм документъяс подув вылын:»;

б) витӧд абзац гижны тадзи:

«водзӧсалӧм йылысь сёрнитчӧм бала (кредитнӧй сёрнитчӧм) (водзӧ – сёрнитчӧм);»;
2) 5 пункт гижны тадзи:

  «5. Канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт орган тайӧ Положениелӧн 4 пунктын индӧм документъяс воан лунсянь 10 уджалан лун чӧжӧн: донъялӧ предприятиелысь финансӧвӧй олӧмсӧ, дасьтӧ водзӧсалӧм збыльмӧдан сёрнитчӧм кырымавны позянлун (позьтӧмлун) йылысь кывкӧртӧд да сетӧ индӧм кывкӧртӧдсӧ тайӧ Положениелӧн 4 пунктын индӧм документъяс пакеткӧд ӧттшӧтш Коми Республикаса сьӧм овмӧс министерствоӧ.»;

3) 6 пунктын:

а) медводдза абзацын «воӧмсянь 5 уджалан лун чӧжӧн да» кывъяс вежны «локтан лунсянь 5 уджалан лун чӧжӧн да сійӧ жӧ кадколастӧ» кывъясӧн;

б) мӧд абзац гижны тадзи:

«Коми Республикаса сьӧм овмӧс министерствоӧн примитӧм решениеыс сійӧс примитан лунсянь 3 уджалан лун чӧжӧн гижӧмӧн ыстыссьӧ шыӧдчысьлы да  канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт органӧ.»;

4) 7 пунктын:

а) коймӧд абзац гижны тадзи:

«канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт орган эрдӧдӧ ылӧдана юӧр. Ылӧдана юӧр улын гӧгӧрвосьӧ предприятиеясӧн сетӧм документъясын ӧта-мӧдкӧд лӧсявтӧмтор, абу стӧч да (либӧ) дзугӧм юӧр;»;

б) нёльӧд абзац гижны тадзи:

«предприятиелӧн омӧль финансӧвӧй олӧм вӧсна кӧсйысьӧмъяс олӧмӧ пӧртны абу позянлуныс;»;
5) 8 пунктын «водзӧсалӧм» кыв киритны;
6) 9 пункт гижны тадзи:
«9. Предприятиелы быть колӧ сёрнитчӧмсӧ кырымалан лунсянь 10 уджалан лун чӧжӧн сетны канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт органӧ лӧсялана сёрнитчӧмлысь копиясӧ кредитнӧй организация водзын уджйӧз мынтан графиккӧд ӧтлаын.».

2. Тайӧ шуӧмыс вынсялӧ сійӧс примитан лунсянь.

